
বেওয়ারিশ লাস।
৫১




সহিত গমন কর, এবং ইঁহারা তোমার নিকট হইতে যেরূপ সাহায্য প্রার্থনা করেন, সেইরূপ সাহায্য প্রদান কর।”

 সাহেবের কথা শুনিয়া মেহের আলি আর কোন কথা কহিল না; স্থিরভাবে অথচ নিতান্ত ক্ষুণ্ণ মনে আমার পশ্চাৎ পশ্চাৎ আগমন করিতে লাগিল।

 আমি মেহের আলিকে সেই স্থানে আর কোন কথা জিজ্ঞাসা না করিয়া সেই বাড়ী হইতে তাহাকে বাহিরে আনিলাম। কিন্তু তাহাকে আমার গাড়িতে তুলিবার পূর্ব্বে তাহাকে দুই একটা কথা জিজ্ঞাসা করা কর্ত্তব্য মনে করিলাম।

 আমি। রব্বানি তোমার জামাতা?

 মেহের আলি। হাঁ মহাশয়! রব্বানি আমার জামাতা হয়।

 আমি। রব্বানি এখন কোথায়?

 মেহের আলি। তাহা আমি জানি না।

 আমি। তোমার সহিত তাহার কয়দিবস সাক্ষাৎ হয় নাই?

 মেহের আলি। এক সপ্তাহের মধ্যে তাহার সহিত আমার সাক্ষাৎ হয় নাই।

 আমি। তোমার বেশ মনে আছে যে, এক সপ্তাহকাল তোমার সহিত তাহার সাক্ষাৎ হয় নাই?

 মেহের আলি। আমার বেশ মনে আছে।

 আমি। তোমার মনিবের কুঠীতে সে কতদিবস আইসে নাই?

 মেহের আলি। প্রায় পনর দিবস হইল, সে এখানে আইসে নাই।

		 এই পাতা শেষ সম্পাদিত হয়েছে ১৬:৫৯টার সময়, ৩০ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

